
      Тема. Хəсəн Туфанның 

«Кайсыгызның кулы җылы?»



Дөнья мине
Үзгəртте:
Еламаска өйрəтте.
Күлмəк җиңен ертасымы?—
Бəйлисе бар
Йөрəкне.

Сугышлардан замана 
Туктап торган арада,
Яраларны ямаштырып
Ята идем
Далада:

Кайт!..— дип хатлар килделəр. 
Юллар... озын иделəр...
Кайттым.
— Бусы — алкалары,
Бусы — кабере...— диделəр.

Əгəр тагын килсəлəр,
Сау!—дип хəбəр бирсəлəр, 
Вулканнарга керер идем, 
Шундадыр ул... дисəлəр.

Бирде дөнья кирəкне,
Еламаска өйрəтте...
Кайсыгызның кулы җылы?— 
Бəйлисе бар йөрəкне...

Кайсыгызның кулы җылы?



1 строфада “бəйлисе бар йөрəкне” сүтезмəсе  

нинди мəгънəне аңлата? Йөрəкне бəйлəп булмый 

бит?

Җавап. Авырткан  җирне  бəйлилəр,  ə  бу   

очракта тынычлык, юану эзлəү.



2 нче строфада мəгънəсен безгə биографиясе 
аңларга булышыр. Ул күп елларда кайда 
булган?

«Сугышлардан замана туктап торган 
арада» – бу тарихыбызда кайсы вакыт икəн?

Җавап. Сталин үлгəннəн соң.



“Яраларны  ямаштырып” сүзтезмəсе нинди 

мəгънəгə ия? 

Җавап. Өмет итү, барысы да үзгəрер дип көтү.



Алдагы строфадан  без нəрсə 
турында белдек?

Җавап. Якын кешесе үлгəн.



“Юллар... Озын иделəр” автор 
нəрсə əйтергə телəгəн?

Җавап. Күп еллар кайта алмаган.



Бу кеше аңа никадəр якын булды икəн, 

шигырьдəн шул юлларны табыгыз.

Əгəр тагын килсəлəр,
— Сау! — дип хəбəр бирсəлəр, 
Вулканнарга керер идем, 
Шундадыр ул... дисəлəр.



«Бирде дөнья кирəкне,
Еламаска өйрəтте…» 

бу юллар артына нинди 
мəгънə салынган?

Җавап. Герой бик күп кайгылар күргəн. Бер-бер 
артлы кайгылар килгəндə кешенең күз яшлəре 
кибə, ул моны бик авыр булса да зур сабырлык 
белəн кабул итəргə иялəнə.


